
048. KLETHING KUNING

Ora oleh njaluk jeneng dhewe mbok? Lady Gaga po Paris Hilton ngono.

049. KLETHING UNGU

(protes karo mbokne) Kok dijenengke klething ta mbok? Klenthung wae. Klunthang klunthung kaya wonge.

050. KLETHING KUNING

(nesu) KOWE KUWI SING KLENTHUNG! Wis mbok aku klething kuning wae ndak malah diceluk tang tung engko.



PARA KLETHING PADHA SEWOT, NANGING KLETHING KUNING BUNGAH ATINE.

051. MBOK RANDHA

Yo wis iki adhimu, ya. Gek dolanan bareng. Simbok arep neng pawon dhisik.

052. PARA KLETHING

(koor) Nggeh mbok……



MUSIK GENDHING JAWA/CAMPUR SARI. MBOK RANDHA
LAN PARA KLETHING KUNING METU SAKA PANGGUNG.

BABAK II

PANGGUNG KOSONG, KLETHING KUNING MLEBU SINAMBI NYAPU PLATARAN.

053. KLETHING KUNING

Jama’aaahh (tiru-tiru ustadz) aku ucap syukur karo Gusti kang maha Agung. Aku wis duwe keluarga (seneng banget). Nanging, sedulurku, mbakyu-mbakyuku kemproh. Nanging aku ora apa-apa lah reresik dewe. Karepku rak nggoleki kangmas Bagas (nglamun ngguyu-ngguyu dewe).


DUMADAKAN ANA MUSIK MUSIK SORA. PARA KLETHING PADA MLEBU KARO NESU-NESU. ANA SING NGROKOK, NGGAWA BOTOL, LAN MLAKUNE SEMPOYONGAN

